
У складзе зоз Одлуку о Защитнїкови гражданох („Службени новини Городу Нового Саду“, число 47/2008), установени Защитнїк гражданох за територию Городу Нового Саду, як нєзависни и самостойни орґан, хтори щицки права гражданох
 и контролує роботу городских управох, окремних орґанизацийох и службох Городу Нового Саду, орґана цо компетентни за правну защиту маєткових правох и интересох Городу Нового Саду, як и других орґанох и орґанизацийох, подприємствох и установох чийо снователь Город Нови Сад, а хторим зверени явни овласценя (у дальшим тексту: орґани управи). Окрем того, Защитнїк гражданох ше стара о защити и унапредзованю людских и меншинских правох и шлєбодох.

Защитнїк гражданох ма обовязку раз у року, а найпознєйшепо по 15. Марец наступного року, поднєсц Скупштини Городу звит за предходни рок о своїх активносцох, о стану людских правох и о правней сиґурносци на териториї Городу Нового Саду.

Найзначнєйши активносци Защитнїка гражданох Городу Нового Саду ше одноша на поступаня по притужбох гражданох, як и на кажду комуникацию хтору Защитнїк гражданох ма зоз гражданами. Звит хтори составени за 2016. рок дава статистични приказ обрацаня гражданох ґу институциї Защитнїка гражданох Городу Нового Саду, а у нїм буду описани и доминантни проблеми хтори визначели гражданє у прешлим року, през кратки приказ и дзепоєдних предметох.
У цеку 2016. року як и у предходним периодзе Защитнїк ґражданох Городу Нового Саду витворел контакти на вецей способи и то прейґ придатих притужбох, розгваркох зоз гражданами у канцелариї и телефонских розгваркох зоз гражданами. У одношеню на предходни рок ше може обачиц зменьшованє числа притужбох хтори придати Защитнїку гражданох Городу Нового Саду.  Тиж так, кед же ше поровна звит за 2016. рок зоз скорейшима звитами, може ше замерковац зменьшованє числа препорученьох хтори Защитнїк гражданох Городу Нового Саду упутел орґаном управи, алє и звекшане число думаньох хтори Защитнїк гражданох дал. Тото пошлїдок пременки у структури проблематики зоз хтору ше гражданє обрацали Защитнїку гражданох Городу Нового Саду. Цо ше дотика структури проблемох хтори причина за подношенє притужби Защитнїкови гражданох Городу Нового Саду, велї проблематични питаня ше повторюю з рока на рок, як цо то нєприношенє ришеня по вимаганю странки, нєодвитованє на дописи странкох, длужина тирваня поступку пред орґанами, виключованє зоз цеплификацийней системи зогриваня, висина рахункох и наплацованє квартельно-комуналних услугох, комуналне опреманє улїци, проблем триманя домашнїх животиньох, проблем галайку пре роботу погосцительних обєктох, заберанє явней поверхносци, високи рахунки за дзепоєдни услуги, проблем нєвивершованя ришеня о валяню, утвердзованє порциї на маєток, проблем ускладзованя остатку длуства з применьованьом конформней методи обрахунку по контракту о реґулованю медзисобних одношеньох за ушорйованє будовательней жеми, цена услугох превозки у населєних местох, нєушорени паркинґ места, наплацованє приходу скупштини квартельошох, нєдостаток тоалетох за жени, длужина тирваня поступку леґализациї, висина трошкох за дзепоєдни услуги итд. Повторйованє вше истих проблемох на хтори гражданє указую з рока на рок, ясно гутори же компетентни руководзаци структури нє порушую активносци у достаточней мири же би одстранєли нєдостатки и препущеня у своєй роботи. Медзитим, треба пояшнїц же, гоч ше даяки притужби  подноша  пре типични проблеми хтори маю гражданє, то нє подрозумює  же ше шицки таки предмети законча з утвердзованьом препущеньох у роботи  орґанох. Пре таки стан, Защитнїк гражданох Городу Нового Саду, на вецей заводи обвисцовал членох Городскей ради о дзепоєдних проблемох хтори замерковани, рахуюци же вони о тим муша буц информовани и же зоз своїм анґажованьом, инициятиву и положеньом хторе забераю допринєшу у ришованю тих проблемох.
Попри статистичних податкох, у звиту буду дати найзначнєйши предмети хтори водзени у прешлим року, з конєчним становиском хторе Защитнїк гражданох Городу Нового Саду завжал з доручованьом препорученя односно думаня и даваньом обгрунтованя о тим чи поступене по препорученю чи нє, односно чи поступок ище вше у цеку. Тиж, буду представени и предкладаня хтори Заштинїк гражданох Городу Нового Саду доручел орґаном у ситуацийох дзе нє дошло до потупеня правох гражданох, алє орґану доручене предкладанє же би розпатрели инициятиви хтори гражданє доручели.

У звиту будзе представена и єдна часц предметох хтори ришени по обрацаню Защитнїка гражданох Городу Нового Саду орґану, без потреби за упуцованьом препорученя або думаня, як и предмети хтори Защитнїк гражданох Городу Нового Саду порушал  на власну инициятиву. 
У звиту буду представени едукациї хтори у прешлим року запровадзел Защитнїк гражданох Городу Нового Саду, хтори вязани за стан людских правох.
У звиту буду представени активносци Защитнїка гражданох Городу Нового Саду хтори вязани за приношенє або пременки и дополнєня правних предписаньох хтори принєшени за територию Городу Нового Саду.
ПРАВНИ РАМИКИ РОБОТИ ЗАЩИТНЇКАГРАЖДАНОХ
Скупштина Городу Нового Саду 10. децембра 2008. року на своєй VII схадзки, на основи одредби члена 126. Закона о локалней самоуправи („Сл.глашнїк РС“, число 9/2002) и одредби члена 24. точка 45. Статута Городу Нового Саду – пречисцени текст („Службени новиниГороду Нового Саду“, число 43/2008), принєсла Одлуку о Защитнїкови гражданох („Службени новини Городу Нового Саду“, число 47/2008). 
Защитнїк гражданох установени за територию Городу Нового Саду як нєзависни и самостойни орґан, хтори охранює права гражданох и контролує роботу городских управох, окремних орґанизацийох и службох Городу Нового Саду, орґана цо компетентни за правну защиту маєткових правох и интересох Городу Нового Саду, як и других орґанох и орґанизацийох, подприємствох и установох чий снователь Город Нови Сад, а хторим зверени явни овласценя. Защитнїк гражданох ше тиж стара и о защити и унапредзеню людских и меншинских правох и шлєбодох.
Значи, Защитнїк гражданох нє одлучує о правох, обовязкох и на закону заснованих интересох  гражданох, алє контролує роботу орґанох  управи Городу Нового Саду и прейґ препорученьох унапредзує їх роботу, а з тим и почитованє правох гражданох.

У окончованю своїх роботох Защитнїк гражданох нєзависни и самостойни и нїхто нє ма право уплївовац на його роботу и поступанє. Основни принципи дїйствованя Защитнїка гражданох то законїтосц, нєпристрасносц, нєзависносц и справедлївосц. Защитнїк гражданох овласцени контроловац почитованє правох гражданох, утвердзовац потупеня хтори зробени з актами, дїями або нєпоступаньом орґанох управи, кед ше роби о потупеню одлукох и других общих актох орґанох Городу Нового Саду.

Защитнїк гражданох нє овласцени контроловац роботу Скупштини Городу, городоначалнїка и Городскей ради, як анї роботу судох и явних тужительствох хтори основани за територию Городу Нового Саду.

Защитнїк гражданох окончує тоти роботи: провадзи применьованє медзинародних стандардох о людских правох на териториї Городу Нового Саду; збера информациї з рижних жридлох о применьованю законох и других предписаньох, як и одлукох и других общих актох орґанох городу з обласци людских правох з боку орґанох управи; пририхтує рочни звит о витворйованю и почитованю людских правох и применьованю начала нєдискриминациї з боку орґанох управи и доручує го Скупштини Городу; прима и випитує притужби хтори ше одноша на потупенє людских правох з боку орґанох управи; поступа на власну инициятиву у каждим случаю дзе єст подозривосц о иснованю потупйованя людских правох з боку орґанох управи; постредує у мирним ришованю спорох у вязи з потупйованьом людских правох на териториї Городу Нового Саду; орґанизує и участвує у орґанизациї и пририхтованю совитованьох о витворйованю и почитованю людских правох и забрани дискриминациї; орґанизує и участвує у орґанизациї и пририхтованьох кампаньох за информованє явносци о питаньох хтори значни за витворйованє и почитованє людских правох и забрани дискриминациї; иницира и стимулує образованє о людских правох у шицких обласцох живота; сотрудзує и чера искуства з другима защитнїками гражданох и другима орґанами и орґанизациями хтори ше занїмаю зоз защиту и унапредзеньом людских правох у жеми и иножемстве, итд.

Коло горе наведзеного, Защитнїк гражданох овласцени: поднєсц Скупштини Городу, городоначалнїкови и Городскей ради и инициятиву за вименку одлукох и других общих актох, кед трима же до потупеня правох гражданох приходзи пре нєдостатки у предписаньох з компетенциї тих орґанох, як иницировац приношенє нових одлукох и других общих актох, кед трима же то значне за витворйованє и защиту правох  гражданох, з тим же компетентне цело Скупштини Городу, городоначалнїк и Городска рада обавязни розпатрац инициятиви хтори поднєше Защитнїк гражданох; порушац поступок пред Уставним судом за оцену уставносци и законїтосци одлукох и других общих актох орґанох Городу Нового Саду з якима ше ушорює права и шлєбоди гражданох; явно препоручиц розришенє старшини хтори руководзи з орґаном управи хтори одвичательни за потупенє права гражданох, односно  иницировац порушованє дисциплинского поступку процив занятого у орґану управи хтори нєпоштредно одвичательни за зробене потупенє, и то кед з повтореного поступку старшини хтори руководзи з орґаном управи або занятого шлїдзи намира одбивац сотруднїцтво зоз Защитнїком гражданох або кед ше утвердзи же зоз зробеним потупеньом гражданови спричинєна материялна або друга чкода векших розмирох; поднєсц компетентному орґану вимаганє, односно прияву за порушованє  виновного, потупового або другого одвитуюцого поступку, кед найдзе же у дїйох старшини хтори руководзи з орґаном управи або занятого у орґану управи єст елементи виновного або другого карацого дїла.

Защитнїк гражданох Городу Нового Саду першираз вибрани на тоту функцию у юнию 2010. року. Перши Защитнїк гражданох Городу Нового Саду бул др Александар Ґруїч. Канцелария Защитнїка гражданох почала з роботу 11. октобра 2010. року, зоз адресу у улїци Войводянских бриґадох число17 у Новом Садзе, дзе ше и далєй находзи.
Скупштина Городу Нового Саду принєсла 27. марца 2015. року ришенє о преставаню функциї Защитнїка гражданох др Александра Ґруїча, на основи поднєшеного задзекованя, починаюци од 30. марца 2015. року.

На XL схадзки хтора отримана 29. мая 2015. року, Скупштина Городу Нового Саду  вибрала Марину Попов Иветич за Защитнїцу гражданох, а на шлїдуюцей схадзки хтора отримана 15. юния 2015. року Стоянка Вараїч знова вибрана за заменїцу Защитнїка  гражданох, цо други мандат заменїци  Защитнїка  гражданох. 

На дзень 31. децембра 2015. року, у канцелариї окрем Защитнїци гражданох и єй заменїци, заняти и шефица Фаховей служби и три вивершителє.

СТАТИСТИЧНИ И ЧИСЛОВО ПОДАТКИ О AКТИВНОСЦОХ ЗАЩИТНЇКА ГРАЖДАНОХ
У 2016. року Защитнїк гражданох Городу Нового Саду витворел 842 контакти зоз гражданами (таблїчка 1), у хторих гражданє указовали на препущеня, нєдостатки и проблеми у роботи орґанох явней власци. 
Таблїчка 1.Обрацанє гражданох у 2016. року
	Пор. число
	Способ обрацаня
	Число обрацаня

	1.
	Поднєшени притужби
	207

	2.
	Розгварки зоз гражданами у канцелариї
	337

	3.
	Телефонски розгварки зоз гражданами
	298

	
	Вкупно 
	842


У Таблїчки 1. указани рижни файти контактох зоз гражданами хтори витворел Защитнїк гражданох у 2016. року. Тото цо мож замерковац, то же предлужени тренд зоз прешлих рокох, же вельке число гражданох особнє приходзи до канцелариї Защитнїка гражданох и обраца ше зоз вимаганями за помоц. Шицки гражданє хтори приходзели до канцелариї и зоз хторима окончени розгварки евидентовани, же би ше зачували податки о чишлє обрацаньох гражданох, о проблемох на хтори ше поносую, як и о способе на яки им заняти у канцелариї Защитнїка гражданох Городу Нового Саду у каждим конкретним случаю помогли.

Таблїчка 2.Способ подношеня притужби Защитнїкови гражданох у 2016. року
	Пор.число
	Способ подношеня притужби
	Число

	1.
	Особнє
	70

	2.
	Прейґ мейла
	67

	3.
	По пошти
	33

	4.
	На власну инициятиву
	5

	5.
	Прейг сайту защитнїка гражданох
	26

	6.
	Прейґ Фейсбук боку
	6

	
	ВКУПНО 
	207


Ґрафикон 1.Способ подношеня притужби Защитнїкови гражданох

На основи податкох зоз Таблїчки 2. и Ґрафикону 1. мож обачиц же и надалєй гражданє особнє доручую притужби, алє же наставене звекшованє обрацаньох гражданох Защитнїкови гражданох Города Нового Саду прейґ електронских средствох комуникациї. Концом 2015. року гражданом оможлївене подношиц притужби и онлайн, прейґ интернет презентациї Защитнїка гражданох Городу Нового Саду, так же у цеку 2016. рока зазначене 26 обрацаня прейґ сайта. На самим сайту мож найсц детальне пояшнєнє компетенцийох Защитнїка гражданох Городу Нового Саду, потим упутство о виполньованю притужби хтору ше подноши Защитнїкови гражданох, як и формулар притужби хтори гражданє маю виполнїц. Формулар, як и цала интернет презентация, преложени и на язики националних меншинох, на мадярски, руски и словацки, та ше припаднїки тих националних меншинох можу ґу Защитнїкови гражданох Городу Нового Саду обрациц и на своїм мацеринским язику. Тиж так, Защитнїкови гражданох Городу Нового Саду ше прейґ фейсбук боку обрацело 6 гражданох. 
Таблїчка 3. Препатрунок поднєшених притужбох спрам орґану на чию ше роботу гражданє поносую
	Пор.число
	Орґан
	Число

	1
	Городска управа за урбанизем и квартельни роботи
	12

	2
	Городска управа за социялну и дзецинску защиту
	6

	3
	Городска управа за транспорт и драги
	1

	4
	Городска управа за общи дїла
	3

	5
	Городска управа за инспекцийни роботи
	21

	6
	Городска порцийна управа
	13

	7
	ЯП „Дїловни простор“ Нови Сад
	1

	8
	ЯКП „Лисє“ Нови Сад
	2

	9
	ЯКП „Пияц“ Нови Сад
	1

	10
	ЯКП „Паркинґ сервис“ Нови Сад
	3

	11
	ЯКП „Городске желєнїдло“ Нови Сад
	5

	12
	ЯКП „Новосадска цепларня“ Нови Сад
	4

	13
	ЯКП „Чистота“ Нови Сад
	5

	14
	ЯГКП „Нови Сад“ Нови Сад
	5

	15
	ЯКП „Водовод и канализация“ Нови Сад
	6

	16
	ЯКП „Информатика“ Нови Сад
	12

	17
	ЯКП „Зоогиґиєна и ветерина Нови Сад“ Нови Сад
	1

	18
	ЯП „Завод за вибудов городу“ Нови Сад
	15

	19
	ЯКП „Квартель“ Нови Сад
	1

	20
	ПУ „Радосне дзецинство“ Нови Сад
	2

	21
	Канцелария за даванє правней помоци
	1

	22
	Правобранїтельство Городу Нового Саду
	1

	23
	Туристична орґанизация Городу Нового Саду
	1

	24
	Дом здравя „Нови Сад“
	1

	25
	Центер за социялну роботу Городу Нового Саду
	12

	26
	Квартельна аґенция Городу Нового Саду
	1


Цо ше дотика приказу поднєшених притужбох спрам орґану на чию ше роботу гражданє поносовали у 2016. року, вон дати у таблїчки число 3. Мож обачиц же ше приблїжне єднаке число гражданох поносує на роботу городских управох, як и на роботу явних подприємствох. На роботу городских управох односно подприємствох хтори нє приказани у таблїчки нє поднєшени нїяки притужби у цеку 2016. року. 

У цеку 2016. року поднєшене меньше число притужби на роботу установох чий снователь Город Нови Сад. Притужби нє подношени на роботу установох хтори нє приказана у таблїчки.
У таблїчки нє приказани податки хтори ше одноша на притужби хтори поднєшени пре роботу орґанох чий снователь Город Нови Сад (як приклад: Републичне пензийне и инвалидске осиґураня, суд, „Вип“, ЕПС „Подморйованє“, Републични ґеодетски завод, „Теленор“, РТВ, предсидатель скупштини будинку, вивершителє и друге), як и податки дзе нє назначени орґан жалби (слово о ситуацийох кед ше гражданє обрацали Защитнїкови гражданох Городу Нового Саду з одредзенима проблемани, а нє назначели орґан  жалби). 
Ґрафикон 2.Одношенє ришених и нєришених предметох у 2016. року

У 2016. року канцелария Защитнїка гражданох мала вкупно 271 предмет зоз хторих 207 предмети були новоприяти, а 64 предмети пренєшени з предходного периоду. 

У 2016. року ришени вкупно 243 предмети, зоз хторих у тим чишлє предметох зоз 2016. року 180 предмети хтори ришени и зоз предходного периоду 63 предмети. 

Число предметох хтори нє ришени по 31. децембер 2016. року то 28 предмети, зоз хторих у 1 предмету притужба поднєшена у 2015. року, а у 27 предметох у 2016. року.
Як наведзене, у 2016. року пренєшенени єден нєришени предмет у хторим притужба поднєшена у 2015. року, з боку предсидателя скупштини будинку Б.О. Притужба поднєшена пре роботу Городскей управи за урбанизем и квартельни роботи и ЯП „Дїловни простор“ Нови Сад и одноши ше на длужину тирваня поступку леґализациї. Поступок ище вше у цеку. 
Таблїчка 4. Способ законченя поступку по притужбох гражданох у 2016. року

	Пор.число
	Способ законченя поступку по притужби
	Число

	1
	Одруцени (одбити) притужби
	82

	2
	Застановени поступок – нє утвердзени нєправилносци у роботи
	31

	3
	Странка одступела од притужби
	2

	4
	Орґан одстранєл нєдостаток после нашого обрацаня
	13

	5
	Странка ше нє вияшнєла после одвиту орґана
	16

	6
	Утвердзени нєправилносци у роботи–упутени препоруки
	4

	7
	Прешлїдзена притужба
	1

	8
	У роботи
	28

	9
	Предкладанє вименки одлуки
	4

	10
	Думаня
	6

	11
	Застановени поступок - инше
	17

	12
	Инше
	15


Способ законченя поступку по притужбох гражданох у 2016. року дати у Таблїчки 4.
Єден зоз способох законченя поступка пред Защитнїком гражданох же орґан после нашого обрацаня ришел проблем хтори граждан мал, цо оможлївює же би граждане на ефикаснєйши способ витворели свойо права.
У поглядзе застановеня поступка найчастеша причина за застановенє поступку (застановенє поступку лєм єден зоз способох застановеня поступку) була тото же нє утвердзени нєправилносци у роботи орґана. Тиж, поступок пред Защитнїком гражданох ше застановює и кед орґан з нагоди поднєшеней притужби доручел свою вияву, о чим Защитнїк гражданох обвисцує притужителя, хтори ше з нагоди истого нє вияшнює на одвит орґана, одноно чи є задовольни зоз поступаньом орґана у конкретним случаю. 
У Таблїчки 4. ше находзи и катеґория „Инше“ у хторей предмети хтори нє мож подвесц под други катеґориї. Бо у тих предметох Защитнїк гражданох Городу Нового Саду поступел спрам орґану на чию ше роботу странка поносує, алє резултат поступку нє мож подвесц анї под єдну понукнуту катеґорию.

Таблїчка5. Причини за одруцованє (одбиванє) притужбох у 2016. року
	Пор.число
	Причина за одбиванє притужби
	Число
	%

	1
	Нєкомпетенция за поступанє
	54
	65,85

	2
	Скорейчасова притужба
	14
	17,07

	3
	Нєподполна притужба
	7
	8,54

	4
	Анонимна притужба
	2
	2,44

	5
	Инше
	5
	7,76

	
	ВКУПНО
	82
	100


У 2016. року Защитнїк гражданох у 82 предметох одруцел притужбу подношителя.  Причини за одруцованє притужби рижни: нєкомпетенция за поступанє (54 притужби), скорейчасова притужба (14 притужби), нєподполна притужба (7 притужби), анонимна притужба (2 притужби) и инше (5 притужби). Найвекши процент 65,85% притужбох гражданох одруцени пре нєкомпетенцию за поступанє, цо у одношеню на предходни 2015. рок менєй за 2,25 %. Без  огляду на тот показатель гражданє и надалєй нєдостаточно упознати зоз институцию Защитнїка гражданох Города Нового Саду и його компетенциї, з оглядом же ше гражданє обрацаю и зоз проблемами чийо ришованє нє у компетенциї Защитнїка гражданох Города Нового Саду.

Причини пре хтори Защитнїк гражданох Городу Нового Саду одруцел притужби пре нєкомпетенциюу у прешлим року рижни. Ниа, гражданє ше у своїх притужбох поносовали на роботу судох, явних вивершительох, пресидателя скупштини будинка, вец на роботу Републичного фонда за пензийне и инвалидске осиґуранє, „Вип“, ЕПС „Подмирйованє“, Републичного ґеодетского заводу, „МТС-а“, РТВ, Националну службу за занятство, Полицийну управу Нового Саду, банки, роботу орґанох и инше. 
Гоч Защитнїк гражданох Городу Нового Саду нє ма компетенцию ришовац проблеми попри  тужбох у шицких тих наведзених случайох, вон  кажду притужбу розпатрел и подношительох притужбох упознал з їх правами и можлївосцами обрацаня ґу компетентним орґаном, у конкретним случаю на можлївосц обрацаня ґу  Защитнїкови гражданох Републики Сербиї и Покраїнскому Защитнїкови  гражданох – омбудсманови, Инспекциї роботи, Поверенїкови за информациї од явней значносци и защиту податкох о особи, компетентному суду, Народней банки Сербиї, Министерству нукашнїх дїлох, Центру за социялну роботу, Министерству правди Републики, предсидателями судох або явним тужительом, Комори явних вивершительох, Здруженю за защиту трошительох и друге. 
Тиж, як и у предходним периодзе було притужби хтори усмено виложени у канцелариї Защитнїка гражданох на роботу и поступанє приватних вивершительох, поготов на висину трошкох за їх роботу. Каждого подношителя притужби ше упознало з можлївосцу даваня пригварки суду, Министерству правди, як и Комори вивершительох хтора надпатра роботу вивершительох по притужбох странкох и учашнїкох у поступку.

Єдну часц притужбох Защитнїк гражданох Городу Нового Саду одруцел пре скорейчасовосц. Слово о ситуациї кед граждан укаже на проблем хтори ма, а пред тим ше нє обраци ґу компетентним орґаном, у складзе з одредбу  члена 35. пасус 2. Одлуки о Защитнїкови гражданох. У шицких тих случайох, после спатраня проблему, Защитнїк гражданох упутел подношительох притужби на орґан цо компетентни за поступанє и указал кед же нє достаню одвит орґана або кед з истим нєзадовольни можу ше обрациц ґу Заштитнїкови гражданох Нового Саду.


У случаю же ше у предходним випитованю притужби утвердзи же странка зоз притужбу нє доручела шицку потребну документацию, Защитнїк гражданох Городу Нового Саду доручує странки допис у хторим єй дава додатни термин же би доручела потребни докази. Кед странка нє доручи докази у додатним датим термину, притужбу ше одруцує.


У цеку 2016. року поднєшени два анонимни притужби, по хторих Защитнїк гражданох Городу Нового Саду нє поступел, з оглядом же нє исновало достаточно докази за водзенє поступка, та су одруцени. 

Таблїчка 6. Дати препоруки у 2016. року
	Пор.число
	Назва орґана
	Число препорукох

	1
	Городска управа за инспекцийни роботи
	2

	2
	ЯКП „Чистота“ Нови Сад
	1

	3
	Центер за социялну роботу Городу Нового Саду
	1

	
	ВКУПНО
	4


У 2016. року Защитнїк гражданох Городу Нового Саду дал штири препоруки пре замерковани нєдостатки и препущеня у роботи орґанох явней власци Городу Нового Саду. Од вкупного числа препорукох, єдна препорука дата у вязи зоз предметом у хторим притужба поднєшена у 2014. року, а у предметох зоз 2015. року дати вкупно три препоруки. 
Таблїчка 6. Дати думаня у 2016. року
	Пор.число
	Назва орґана
	Число думаня

	1
	Городска управа за урбанизем и квартельни роботи
	2

	2
	Городска управа за инспекцийни роботи
	1

	3
	ЯГКП „Нови Сад“ Нови Сад
	1

	4
	ЯКП „Квартель“ Нови Сад
	2

	
	ВКУПНО
	6


У прешлим 2016. року, окрем препорукох, активносц Защитнїка гражданох була и у даваню думаня о замеркованих препущеньох у роботи орґанох Городу Нового Саду. У прешлим року Защитнїк гражданох Городу Нового Саду дал шейсц думаня компетентним орґаном, теди кед тримал за сходно дац думанє пре одредзени становиска яки заступаю и одлуки яки приноша, з цильом унапредзеня роботи орґанох управи. Єдно думанє дате у предмету у хторим притужба поднєшена у 2015. року, а пейц думаня у предметох у хторим притужби поднєшени у 2016. року. 
ПРЕПОРУКИ ЗАЩИТНЇКА ГРАЖДАНОХ ГОРОДУ НОВОГО САДУ
Спрам одредби члена 48. Одлуки о Защитнїкови гражданох, кед Защитнїк гражданох найдзе же було нєдостатки у роботи орґанох управи, вон посила препоруку орґану управи о тим як обачени нєдостаток одстранїц. Орґан управи хторому Защитнїк гражданох упутел препоруку длужен обвисциц Защитнїка гражданох о мирох яки поднял, односно о причинох пре хтори нє поступел по препоруки, найпознєйше 30 днї по доставаню препоруки.
Правна природа актох яки приноши Защитнїк гражданох, насампредз препорукох, така же вони нє маю обовязуюцу правну моц. Спрам того, Защитнїк гражданох нє може примушиц орґан управи на одредзене дїйствованє, алє може лєм з арґументами або авторитетом прешвечиц орґан управи до погришносци потедишньог поступаня и до нєобходносци же би тото пременєл. Зоз другого боку, гоч препоруки нє маю обовязуюцу правну моц, орґани управи маю обовязку сотрудзовац зоз Защитнїком гражданох. У случаю одбиваня орґана управи же би сотрудзовал зоз Защитнїком гражданох, о тим ше обвисцує орґан хтори окончує надпатрунок над його роботу, Скупштину Городу, городоначалнїка и Городску раду.
 У дальшим тексту дати даєдни препоруки хтори означели роботу Защитнїка гражданох Городу Нового Саду у прешлим року.

I
У притужби гражданки ЛЬ.Д. хтора ше поносовала на роботу Городскей управи за инспекцийни дїла, Оддзелєне будовательней инспекциї пре нєвивершованє ришеньох хтори принєшени у вершеню испекцийного надпатраня, Защитнїик гражданох, з оглядом наводзеня одвиту орґана же ришеня нє вивершени, а окреме пре хитност роботох хтори ше предписує зоз предметним ришенями, длужина тирваня проблема як пошлїдки його нєришованя, на основи члена 48. Одлуки О Защитнїкови гражданох („Службени новини Городу Нового Саду“, число 47/2008) Городскей управи за инспекцийни дїла, Оддзелєне будовательней инспекциї доручел Препоруку же би у складзе зоз позитивним законским предписанями, а прейґ Оддзелєня за принундне вивершованє Городскей управи за инспекцийни дїла, зоз способом и средствами хтори вигодни за вивершованє, обезпечи вивершованє ришеня хторе принєшене и вивершованю инспекцийного надпатраня и же би без одкладаня, пре вивершованє наведзених  ришеньох принєсло заключенє о допущованю предметних ришеньох, та же би ше исте положело до Плану и Програми принудних вивершованьох. 

Инспекцийни орган у одвиту на Препоруку обвисцел Защитнїка гражданох Городу Нового Саду же принєсол Заключенє о допущеню вивершованя  або же принєшени ришеня нє вивершени, односно же предметне валянє положене до Програми одкладаня алє же у поступку явних набавкох нє одредзена особа прейґ хторей би ше покончела принудне вивершованє за Город Нового Саду, з оглядом же у термину за доручованє понукнуца на адресу наручителя нє присцигла анї єдне понукнуце и же ше у другей половки януара 2017. року ознова поруша поступок явних набавкох, та  же по запровадзеним поступку явних набавкох и заключеню контракту о явних набавкох будзе оможлївене спровесц примушуюце вивершованє як и вивершованє предметного ришеня. 
II
Ґу Защитнїкови гражданох Городу Нового Саду ше обрацел Д.С., зоз притужбу на роботу Центра за социялну роботу Городу Нового Саду прето же нє достал одвит на назначени вимоги, та пре тото бул примушени порушац судски поступок, та ше познєйше обрацел орґану пре надополнєнє трошкох хтори настали зоз водзеньом судского поступку, наводзаци же трима же ше тоти трошки могли обкеровац, з оглядом же ше на час обрацел Центру за социялну роботу Городу Нового Саду.

Защитнїк гражданох Городу Нового Саду кед анализовал списи предметох и информацийох до хторих пришол у цеку поступка, пришол до заключеня же нє исную ясни правила на основи хторих Центер за социялну роботу Городу Нового Саду принєсол одлуку же би порушал поступок одбераня роботней способносци по службеней длужносци. До наведзеного заключкеня зме пришли на першим месце прето же, анї после трох одвитох орґанох, зме нє успели достац подполне, ясне и прецизне вияшньованє, у поглядзе хторого иснує двоєнє. 
Защитнїк гражданох Городу Нового Саду думаня же пре тото цо наведзене, нєобходно возпоставиц  ясни правила поступаня Центра за социялну роботу Городу Нового Саду кед придзе до прешвеченя же би евентуално було потребне порушац поступок одбераня роботней способносци по службеней длужносци („Сл. Глашнїк СРС“, число 25/82 и 48/88 и „Сл. Глашнїк РС“, число 46/95 – др. Закон, 18/2005 – др. Закон, 85/2012, 45/2013 – др. Закон, 55/21014, 6/2015 и 106/2015 – др. закон)  дате праву Центру за социялну роботу Городу Нового Саду же може порушац поступок одбераня роботней способносци, док ше зоз Правилнїком о орґанизациї, нормативами и стандардами роботи Центра за социялну роботу („Сл. Глашнїк РС“, число 59/2008, 37/2010, 39/2011 – др. Правилнїк и 1/2012 – др. Правилнїк)  ушорює дїялносц центра за социялну роботу у вершеню явних овласценьох, и то:  орґанизация, нормативи и стандарди фаховей роботи и змист и способ водзеня евиденциї о хасновательох и документох о фаховей роботи.

Нєиснованє ясних критериюмох о способох поступаня твори простор за арбитрерне и нєвияднєчене поступанє, цо може привесц до правней нєсиґурносци и кладзе граждана хтори ше находзи у истей або подобней ситуациї до неєднакого положеня. 

Пре наведзене, а у цилю унапредзованя роботи орґана як и у цилю защити людских правох, Защитнїк гражданох Городу Нового Саду обвисцел Центер за социялну роботу же у будущей роботи нєобходне, на ясни и прецизни способ, возпоставиц процедуру хтора ше будзе применьовац з нагоди одлучованя з нука старательства о порушованя поступка одбераня роботней способносци по службеней длужносци.

Цо ше дотика поступаня Центра за социялну роботу Городу Нового Саду з нагоди конкретней притужби, Защитнїк гражданох Городу Нового Саду утвердзел же Центар за социялну роботу Городу Нового Саду нє дал писмени одвит на дописи притужителя за нагоди наведзеного проблема, пре тото Защитнїк гражданох Городу Нового Саду Центру за социялну роботу Городу Нового Саду упутел Препоруку же би у складзе зоз позитивно-правнима предисанями Републики Сербиї и зоз приципами добрей управи, притужительови доручел писани одвит гражданом хтори ше Центру за социялну роботу обрацели писмено, та же би им на тот способ оможлївел подполни и ясни информациї, а шицко тото зоз цильом всеоблапаюцей и дошлїдней защити гражданох.

III
Защитнїк гражданох Городу Нового Саду у цеку 2016. Року упутел два Препоруки хтори мали подобни змист. Ниа, Препоруки упуцени Городскей управи за инспекцийни роботи и ЯКП „Чистота“ Нови Сад, прето же у цеку водзеня поступку по притужбох гражданох орґани нє виполнєли у подполносци обовязки сотруднїцства зоз Защитнїком гражданох. У наведзених предметох Защитнїк гражданох упуцел Препоруки орґаном же би у складзе зоз позитивно-правнима предписанями и принципами добрей управи, Защитнїкови гражданох доручели информациї о порушаних активносцох и мирох зоз своєй надлежносци у предметох хтори ше водза по притужби гражданох, яки же би у своєй будущей роботи подняц шицки потребни и нєобходни мири пре почитованє одредби члена 44 Одлуки о Заштитнїкови Гражданох Городу Нового Саду.

По приношеню Препоруки, Защитнїк гражданох, доручел вияву у обидвох предметох.

***
На концу приказу препорукох хтори Защитнїк гражданох Городу Нового Саду  упутел орґаном управи, мож констатовац же у двох случайох у хторих упуцена Препорука пре нєсотрудзованє орґана зоз Защитнїком гражданох, поступене по препорукох. Тиж, значне надпомнуц же у предметох у хторих препорука упуцена орґану пре нєсотрудзованє зоз Защитнїком гражданох Городу Нового Саду, факт же орґан поступел по препоруки и Защитнїкови Гражданох Городу Нового Саду доручел вияву, нє значи автоматски же и проблем пре хтори ше граждан обрацел ришени. У єдним предмету орґан поступел по Препоруки, доручел писмени одвит притужительови, алє Защитнїк гражданох упутел и Думанє орґану. 
ДУМАНЯ ЗАЩИТНЇКА ГРАЖДАНОХ ГОРОДУ НОВОГО САДУ
Защитнїк гражданох, коло права порушац и водзиц поступок, ма право з даваньом добрих услугох, поштредованьом и даваньом совитох и думаня о питаньох зоз своєй компетенциї дїйствовац превентивно, з цильом унапредзеня роботи орґанох управи и унапредзеня защити людских правох и шлєбодох.
У складзе зоз наведзеним, Защитнїк гражданох Городу Нового Саду дал шейсц думаня у 2016. року. Надалєй буду приказани дзепоєдни з упуцених думаня.
I
Защитнїк гражданох Городу Нового Саду поступел по притужби Б.Б. хтори ше поносовал на роботу Городскей управи за урбанизем и квартельни роботи Городу Нового Саду пре видаваня потвердзеня о вибору пресидателя Скупштини будинка гоч орґан пред тим уж видал потвердзенє о вибору предсидателя Скупштини будинку другей особи, а же Скупштина будинку нє принєсла одлуку о зменьованю предсидателя хтори скорей бул вибрани, зоз места предсидателя тей Скупштини будинку.

З достатого одвита Защитнїк гражданох Городу Нового Саду утврдзєл же Городска управа за урбанизем и квартельни роботи Городу Нового Саду видала потвердзенє о вибору предсидателя Скупштини будинку, другей особи и же нє потвердзел Скупштини будинку же принєсла одлуку о зменьованю тей особи, з места предсидателя Скупштини будинку.

Пре наведзене Защитнїк гражданох орґану упутел Думанє же потребне же би Городска управа за урбанизем и квартельни роботи Городу Нового Саду у будущей роботи, при видававаню потвердзеня о факту же даєдна особа вибрана за предсидателя Скупштини будинку, пред тим, на основи постояцей евиденциї, вивершел преверйованє чи скорей вибраному предсидательови вишол мандат од штири роки, або, у случаю же скорей вибраному предсидательови нє вишол мандат, утвердзи же чи Скупштина будинку принєсла одлуку о преставаню мандата скорей вибраного предсидателя Скупштини будинку.

II
У притужби К.А. на роботу Городскей управи за урбанизем и квартельни роботи Городу Нового Саду пре нєприношенє одлуки з нагоди вецей предметох хтори наводзи у своїм обрацаню як и на роботу Городскей управи за инспекцийни роботи пре нєвивершованє ришеня (пре обєкт хтори познєйше постал предмет поступка леґализациї, односно тераз озаконєнє), Защитнїк гражданох Городу Нового Саду по анализи одвиту орґану, позитивно-правного законодавства хторе реґулує предметну проблематику, а з оглядом кед ше вежнє до огляду длужина тирваня поступка озаконєня пред Городску управу за урбанизем и квартельни роботи Городу Нового Саду и же ше поступок водзи од 2010. року, упутел Думанє же потребне же би Городска управа за урбанизем и квартельни роботи Городу Нового Саду поднял нєобходни мири зоз цильом законченя поступку спрам вимогох за озаконєнє обєктох пре хтори поднєшена притужба.

Городскей управи за инспекцийни роботи Защитнїк гражданох Городу Нового Саду упутел Думанє же трима же орґан длужни же би у своєй будущей роботи поднял шицки нєобходни мири и активносци предвидзени зоз предписанями, як би обезпечел вивершованє доручених ришеньох, на хтори способ ше источашнє обезпечи и векши ступень правох гражданох.

Городска управа за урбанизем и квартельни роботи Городу Нового Саду обвисцел Защитнїка гражданох Городу Нового Саду о поднятим дїлами у поступку озконєня.

III
На основи притужби граждана хтори вимагал же би у поступку остал анонимни, Защитнїк гражданох Городу Нового Саду по особней инициятиви порушал поступок пре випитованє контроли роботи Явне городске транспортне подприємство „Нови Сад“ Нови Сад, пре пременку обрахованє трошкош за превоженє путнїкох у медзимесним транспорту.

З нагоди подношеня притужби анонимного граждана було тото цо зоз Вименками и дополнєнями Закона о ПДВ-у, предписане зменшанє стопи ПДВ-а на услуги превоженя путнїкох у медзимесним  транспорту зоз 20% на 10% од 15. Октобра 2015. року, док Явне городске транспортне подприємство „Нови Сад“ Нови Сад нє направело корекцию вкупней цени карти за превоженє у медзимесним транспорту, алє лєм способ обрахйованя.

По заповрадзеним поступку, Защитнїк гражданох Городу Нового Саду нє утвердзел конкретни препущеня у роботи Явного городского транспортного подприємство „Нови Сад“ Нови Сад, з оглядом же подприємство поступело у складзе зоз предписанями, односно у складзе зоз Законом о порциї на додату вредносц и вименками Правилнїка о утвердзованю маєткох и услугох на чийо промет  идзе порция по окремней стопи ПДВ, хторе ступело на моц 15. Октобра  2015. року, як и ускладзе зоз Одлуку о утердзованю ценовнїка нєкомуналних услугох Явного  городского транспортного подприємства „Нови Сад“ Нови Сад, число 100/2015 зоз хтору предписана цена карти за транспорт путнїкох у медзимесним транспорту, дзе до цени урахована и порция на додату вредносц.

Як зоз примушуюцим предписанями нє возпоставена обовязка пременки цени у случаю пременки стопи опорцийованє продукта, зоз одлуку руководительох Явного городского транспортного подприємства „Нови Сад“ Нови Сад же цени транспорта путнїкох у медзимесним транспорту нє буду вименєни после 15. Октобра 2015. року, алє лєм вименєни способ обрахованя цени картох, нє направени препущеня у роботи наведзеного подприємства. 

IV
Поступаюци по притужби Д.Р., на роботу ЯКП „Информатика“ Нови Сад прето же явне подприємство поступа спрам одлуки Скупштини будинку и на тот способ прейґ ЯКП „Информатика“ Нови Сад, на основи ставки приходу скупштини квартельошох, наплацує одредзени, звекшани суми по квартелю, як би ше у мено инвеститора будинку, хтори нє виплациц длуство спрам ЯКП „Новосадска цепларня“ Нови Сад за приключок на цеплификацийни систем Городу Нового Саду, оможлївел зогриванє у будинку, Защитнїк гражданох явном подприємству упутел Думанє.

Ниа, после анализи позитивного законодавства хторе реґулує предметну проблематику, достатих одвитох, як и Думаня хторе з нагоди подобней проблематики завжал и Покраїнски защитнїк гражданох-омбудсман, Защитнїк гражданох думаня же при поступаню по налогох налогодавательох ЯКП  „Информатика“ Нови Сад длужни поступац зоз увагу доброго привреднїка и доброго фаховца, цо подрозюмює же ЯКП  „Информатика“ Нови Сад нє у обовязки же би автоматски виполнєл шицки налоги хтори єй на наплату доручи скупштина квартельошох або друго налогодавец, алє пред тим випита чи наплата у складзе зоз важацим предписанями.

Хтори трошки ше можу наплаиц прейґ ЯКП „Информатика“ Нови Сад таксативно начишлєни у Одлуки о обєдинєним наплацованю комунатно-квартельних идругих услугох, а хтори то роботи чечуци инвесицийне отримованє будинкох таксативно начишлєни у Закону о отримованю квартельних будинкох и Уредби о отримованю квартельних будинкох.

З наведзеного, спрам становиска Защитнїка гражданох Городу Нового Саду, ЯКП „Информатика“ Нови Сад направела препущенє у роботи зоз тим же поступеласпрам одлуки Скупштини будинку и квартельошох задлужела за суму хтора одредзена зоз одлуку, а хтори ше одноши на роботи хтори нє чечуце и инвестийне отримованє квартельного будинку, односно за хтори ЯКП „Информатика“ Нови Сад нєма овласценє же би наплацовал у мено и за рахунок Скупштини будинка, бо ше у конкретним случаю роби о пребераню плацаня з боку квартельошох будинку за обовязки хтори инвеститор обєкту нє покончел спрам ЯКП „Новосадска Цепларня“ Нови Сад, а хторе нєобходне же би  будинок достал зогриванє, прето ясно же ше у конкретним случаю нє роби о наплацованю трошкох отримованя будинку.

Наплацованє длуства у конкретним случаю спрам думаня Защитнїка гражданох премага рамики шорового управяня и отримованя квартельного будинку, те нє може буц наплацена прейґ система обєдинєней наплати, окреме нє прейґ ставки Приход Скупштини квартельошох.

Значне надпомнуц же ше у конкретним случаю Защитнїик гражданох Городу Нового саду нє занїмал зоз поступаньом скупштини будинку односно зоз правом скупштини будинку же принєсла таку одлуку, з оглядом же Защитнїк гражданох Городу Нового Саду нє надлежни за контролу роботи скупштини будинку.

У одвиту на упуцене Думанє, Предмет хтори водзени по притужби граждана, ЯКП „Информатика“ Нови Сад обвисцела Защитнїка гражданох Городу Нового Саду же застановела наплацованє суми спрам предметней одлуки Скупштини будинку як и процив притужительки нє порушали поступок примушуюцого наплацованя пре наплацованє суми за хтори подприємство задужовало гражданку спрам наведзеней одлуки.
ПРЕДКЛАДИ ХТОРИ ЗАЩИТНЇК ГРАЖДАНОХ УПУТЕЛ У 2016. РОКУ
У цеку 2016. Року Защитнїк гражданох Городу Нового Саду, посупаюци по притужбох гражданох, упутел и два предкладаня.

I
Поступаюци по притужби Инициятивного одбору за зазберованє подписох од гражданох Месней заєднїци В. У хторей ше поносую пре цену городского превоженя односно указую же населєне место треба же би було у першей зони городского транспорту. Защитнїк гражданох Городу Нового Саду предложел ЯГСП  „Нови Сад“ Нови Сад же би подприємство у складзе зоз свою компетенцию розпатрел потеребу же би ше вименєли важаци зонско-тарифни систем у городским и пригородским транспорту.
У цеку поступка хтори водзени по притужби гражданох Защитнїк гражданох Городу Нового Саду обрацел ше Городскей управи за транспорт и драги и ЯГТП  „Нови Сад“ Нови Сад, хтори у своїх дописох наведли же зоз Одлуку о зонско-тарифним систему, зоз коефициєнтами и гранїцами зонох у городским и пригородским транспорту („Службени новини Городу Нового Саду“, число 19/06) утвердзени Зонско тарифни систем зоз коефициєнтами и гранїцами у городским и пригородским транспорту, а тото населєнє припада другей зони як и же пременка тарифного система комплексна и парциялни пременки ше нє препоручую, бо би вони виволали ефект ланцових вимогох цо би мого грожиц дїлованє ЯГСП  „Нови Сад“ Нови Сад.
Гоч у конкретним случаю нє пришло до потупеня права притужителя односно подношителя Инициятиви, з оглядом же ЯГСП  „Нови Сад“ Нови Сад у шицким поступа у складзе зоз Одлуку о зонско-тарифни систем зоз коефициєнтами и гранїцами зонох у городским и пригородским транспорту („Службени новини Городу Нового Саду“, число 19/06) хтори принєсол Управни одбор ЯГСП  „Нови Сад“ Нови Сад 19. юния 2006. року, Защитнїк гражданох Городу Нового Саду предложел ЯГСП  „Нови Сад“ Нови Сад же би у складзе зоз свою компетенцию розпатрел потребу же би ше пременєл важаци зонско-тарифни систем у городским и пригородским транспорту, та кед оценї же иснує потреба за пременки, розпатри и инициятиву Инициятивного одбора за зазберованє подписох гражданох Месней заєднїци В. З нагоди наведзеного предклада Защитнїк гражданох нє достал информацию од подприємства по 31. децембер 2016. року. 
II
Защитнїк гражданох Городу Нового Саду поступаюци по притужби Б.И.Й. у хторей ше менована поносує на роботу ЯКП „Городске желєнїдло“ Нови Сад пре нєдостаточне число тоалетох за жени на купалїщу „Штранд“ упутел ЯКП „Городске желєнїдло“ Нови Сад предклад же би ше розпатрела можлївосц злєпшованя минимално-технїчких условийох на купалїщу „Штранд“.
У цеку поступка хтори водзени по притужби ЯКП „Городске желєнїдло“ Нови Сад доручел допис у хторим наведзене же число женских тоалетох на купалїщу „Штранд“ дефиновани минимално-технїчни условия, хтори предписани зоз члено 23. Одлуки о окончованю  комуналней дїялносци отримованя явних желєних поверхносцох („Службени новини Городу Нового Саду“, число 69/13, 13/14, 28/14 и 63/14), та же число хлопских и женских тоалетох у подполносци задоволює предписани минимално-технїчни условия. Надалєй, наведзене же ше допис гражданки прилапи як суґестия хаснователя купалїща, та ше у складзе зоз можлївосцами предклад гражданки уключи до Програми уредзованя, отримованя и хаснованя плажи за идуци рок.
Гоч у конкретним случаю нє пришло до потупеня права притужительки, з оглядом же ЯКП „Городске желєнїдло“ Нови Сад у шицким поступа у складзе зоз Одлуку о окончованю  комуналней дїялносци отримованя явних желєних поверхносцох Защитнїк гражданох Городу Нового Саду упутел ЯКП „Городске желєнїдло“ Нови Сад  предклад же би розпатрали можлївосц злєпшованя минимално-технїчних условийох на купалїщу „Штранд“. З нагоди наведзеного предклада Защитнїк гражданох нє достал писмену вияву подприємства по 31. децембер 2016. року. 
ДРУГИ ПРЕДМЕТИ ХТОРИ ВОДЗЕНИ У 2016. РОКУ
Попри наведзених предметох, водзени и велї предмет зоз иншаку тематику и законченьом, од хторих дзепоєдни резултирали зоз заключеньом же нє було препущеня у роботи орґана, або орґан ришел проблем после обрацаня Защитнїка гражданох Городу Нового Саду, та нє було потреби приношиц препорученя або думаня.
I
У предмету хтори водзени пред Защитнїком граждана Городу Нового Саду по притужби Б.И., притужитель хтори витворел право на инвалидску пензию ше поносовал на роботу ЯКП „Квартель“ Нови Сад пре нєуплаценей часци порциї и доприноси пре повязованє часци стажа, бо подприємство нє виполнєло шицки обовязки у законским термину и пре тото притужитель церпи чкоду  у форми розлики суми пензиї хтора му ше мешачно виплацує и  суми пензиї хтору би витворел да уплацени доприноси за за цали период його роботного анґажмана при наведзеним подприємству. По обрацаню Защитнїика гражданох, ЯКП „Квартель“ Нови Сад окончел уплацованє часци обовязкох за порциї и доприноси пре повязованє роботного стажу односно доручело одвит у хторим наведзене же ше подприємство обрацело Порцийней управи у вязи зоз видаваньом потвердзеня о виплацених обовязкох, та кед достали одвит, обрацели ше ПИО фонду пре повязованє роботного стажу.
II
У предмету хтори водзени пред Защитнїком гражданох Городу Нового Саду по притужби Б.Д., притужителька ше поносовала на роботу ЯКП „Водовод и канализация“ Нови Сад прето же нє ма канализацийни приключок, гоч ше єй нєрухомосц находзи у улїчки дзе иснує канализацийна мрежа, а пре материялни обставини у хторих ше находзи нє у можлївосци поступац спрам предрахунка хторого єй доручело наведзене подприємство.
З оглядом же иснує обовязка власнїка квартельних обєктох же у улїчки у хторей иснує канализацийна мрежа оконча приключенє на исту и склоня септичну яму, а зоглядом на цалосну материялну и фамелийну ситуацию притужительки, у цеку поступка хтори водзел Защитнїк гражданох пренайдзене ришенє, хторе було прилаплїве за притужительку, а хторе у складзе зоз пословну политику подприємства и зоз технїчним можлївосцами хтори утвердзели роботнїци подприємства на терену. 
III
У предмету хтори водзени пред Защитнїком гражданох Городу Нового Саду по притужби С.М., притужителька ше поносовала на роботу Городскей порцийней управи пре нєдоставанє одвиту з нагоди жалби хтора доручена пре висину порциї на маєток як и поверхносц квартеля хтора утврдзена у ришеню о порциї на маєток. По обрацаню Защитнїка гражданох Городска порцийна управа доручела допис у хторим наводзи же жалба хтору менован упутела Городскей порцийней управи вжата на розпатранє, же иста ришена у складзе зоз податками зоз вименками порцийних приявох, доручени Записнїк о оконченей канцеларийней контроли правилносци и точносци утвердзованя факта на основи хторих принєшени вименєни ришеня зоз хторима утвердзена порция на маєток за 2015. рок.
IV

У предмету по притужби Б.А., на роботу Городскей управи за общи дїла, Матичней служби у Новим Садзе, прето же у цеку поступка з нагоди видаваня потвердзеня о шлєбодним малженским статусу, меновани достал обвисценє орґана а нє управни акт, зоз чим бул онєможлївени же процив истого поднєсц правни лїк, Защитнїк гражданох Городу Нового Саду порушал поступок. У одвиту, орґан доручел информацию о причинох за таке поступанє, та по тим принєсол ришенє о одбиваню вимоги. Маюци тото у оглядзе орґан о вимоги граждана одлучел зоз управним актом, зоз чим одклоня причини за поступанє, Защитнїк гражданох Городу Нового Саду застановиц поступок.
V

У притужби М.С., хтори ше поносовал на роботу ЯКП „Новосадска цепларня“ Нови Сад и ЯКП „Информатика“ Нови Сад, же нє виєдначени и прегладнї  змист рахунка хторого доручує ЯКП „Информатика“ Нови Сад, з оглядом же детально наведзене потрошня жимней води, у змисту наводзеня податкох по м³ потрошеного количества води по члену обисца, як и цена по м³, цо нє случай зоз змистом истого рахунка хтори жше одноши на потрошня цеплей води.
З нагоди предметней притужби Защитнїк гражданох ше обрацел ЯКП „Новосадска цепларня“ Нови Сад и ЯКП „Информатика“ Нови Сад. ЯКП „Новосадска цепларня“ Нови Сад прилапели як основани пригварки на хтори граждан указал, та ше приступело вименки змиста рахунка обєдинєного наплацованя хтори ма у себе шицки податки хтори потребни же би гражданє на ясни и прегладнї способ могли провадзиц потрошню цеплей води и контролую наплацованє истей.
У цеку того поступка ЯКП „Новосадска цепларня“ Нови Сад притужительови придал и толкованє о тим на хтори способ ше роби наплацованє цеплей потрошеней води, односно же ше доручене количество енерґиї за зогриванє цеплей води за хаснованє мера зоз очитованьом количества потрошеней жимней води зоз городского водоводу на водомеру хтори поставени у хижней подстанїци пред систему за пририхтованє цеплей води за хаснованє, та ше так вимеране количество дорученей потрошеней цеплей води виражує у м³.

ПОСТУПКИ ХТОРИ ПОРУШАНИ НА ВЛАСНУ ИНИЦИЯТИВУ
У 2016. Року Защитнїк гражданох Городу Нового Саду на власну инициятиву порушал пейц поступки на основи информацийох и спознаньох до яких дошол зоз обрацаня векшого числа гражданох и др.

I
Защитнїк гражданох Городу Нового Саду порушал на власну инициятиву поступок хтори ше одноши на роботу Городскей порцийней управи пре розпатранє можлївосци же чи орґан доручовал обвисценє гражданом о стану порцийного длуства, з оглядом же векше число гражданох указовало на тот проблем Городска порцийна управа обвисцела Защитнїка гражданох Городу Нового Саду же у тей хвильки нєт технїчни можлївосци. Медзитим, Защитнїк гражданох Городу Нового Саду завжал становиско же би посиланє обвисценя о стану порцийного длуства було барз значне за гражданох Нового Саду, та же зоз тим цильом предложел же би порцийни орґан раз до рока, зоз посиланьом писаного обвисценя о стану порцийного длуства, обвисцел порцийни обовязнїкох, и же би на тот способ унапредзел и подполнєл свою роботу и фукционованє и обезпечел векши ступень почитованя правох гражданох алє и їх обовязкох хтори предписани зоз порцийним предписанями.

II
Защитнїк гражданох Городу Нового Саду порушал на власну инициятиву ище єден поступок хтори мал за циль попри означованя часцох паркох у хторима допущене виводзиц домашнї любимци, означа и парки, односно поверхносци хтори нє за тоту намену, а окреме там дзе ше дзеци бавя з оглядом же єдно число гражданох нє почитує предписани норми у тим смислу и свойо домашнїх любимцох виводза на поверхносци зоз траву дзе ше найвецей дзеци бавя. У цеку поступка упуцена инициятива за вименку одлуки, цо детальнєйше потолковане у часци  „Активносци Защитнїка гражданох на унапредзеню правних предписаньох“. 
III
Защитнїк гражданох Городу Нового Саду порушал на власну инициятиву поступок хтори ше одноши на роботу Явного городского транспортного подприємства „Нови Сад“ Нови Сад, цо детальнєйше представене у часци „Думаня Защитнїка гражданох Городу Нового Саду“.

IV
Защитнїк гражданох Городу Нового Саду порушал на власну инициятиву поступок хтори ше одноши на роботу ЯКП „Водовод и канализация“ Нови Сад и ЯКП „Чистота“ Нови Сад, хтори окончени зоз упуцованьом инициятиви за вименку одлуки, цо детальнєйше потолковане у часци „Активносци Защитнїка гражданох на унапредзеню правних предписаньох“. 

АКТИВНОСЦ ЗАЩИТНЇКА ГРАЖДАНОХ НА УНАПРЕДЗЕНЮ ПРАВНИХ ПРЕДПИСАНЬОХ
Єдна з важних активносцох Защитнїка гражданох Городу Нового Саду, а хтору ше блїжей ушорює з одредбами члена 27. и 28. Одлуки о Защитнїкови гражданох, одноши ше на овласценє Защитнїка гражданох же би поднєсол инициятиву за вименку одлукох и других общих актох, кед трима же до потупеня правох гражданох пришло пре нєдостатки у предписаньох зоз компетенциї тотих орґанох, як и же би иницирал доручованє нових одлукох и других общих актох, кед трима же то значне за витворйованє и защиту правох гражданох.

У цеку 2016. року Защитнїк гражданох Городу Нового Саду упуцел штири инициятиви за вименку одлукох.

I
Защитнїк гражданох Городу Нового Саду упутел ЯКП „Водовод и кнализация“ Нови Сад Инициятиву за вименку и доплнєнє Одлуки о условийох и способу орґанизованя роботох у конченю комуналних дїялносцох доручованя води и одстраньованя води, у часци хторе ше одноши на контролни водомери.
  Ниа, у цеку водзеня поступка спрам притужбох граж.данох хтори ше одношели на вельке потрошня води у обєкту дзе иснує „главни“ водомер и пейц контролни водомери хтори мераю потрошню води за дїловних трошительох, утвердзене же ЯКП „Водовод и канализация“ кончело контролу и черанє водомера, алє ше нє кончела контрола контролних водомерох, гоч слово о пошореню за меранє количества дорученей води.  

Ниа, на основи одредбох Одлуки о условийох и способу орґанизованю роботох и конченю комуналних дїялносци доручованя води и одстраньованя води предписане же водомер и контролни водомер за меранє количества дорученей води за обєкт хаснователя, та ше обсяг дорученей комуналней услуги за хасновательох на чийо водомер повязани контролни водомер, утвердзує на основи розлики очитаней розлики потрошеней води на водомеру и контролним водомеру, у периодзе двох очитованьох. Надалєй, зоз Одлуку предписана обовязка Подприємства же би контроловало и и отримовало контролни водомер хтори тиж пошоренє за меранє количества дорученей води, а при тим и за утвердзованє обсягу пружене комуналней услуги.  

З оглядом же контролни водомер уредяй хтори значни за утвердзованє обсягу дорученей комуналней услуги, а зоз тим цена хтору хаснователь длужни плациц за окончену комуналну услугу, контролни водомер, аналоґно водомеру, муши буц предмет контролованя  у поглядзе исправносци (контролованє и оверйованє водомеру). Спрам важацих одредбох Одлуки контролних водомерох нє кончи Подприємство.
Маюци у оглядзе наведзене Защитнїк гражданох Нового Саду упуцел ЯКП „Водовод и кнализация“ Нови Сад Инициятиву за вименку и дополнєнє Одлуки о условийох и способу орґанизованя роботох у конченю комуналних дїялносцох доручованя води и одстраньованя води. Защитнїк гражданох Городу Нового Саду нє приял нїяке изяшнєнє Подприємства по 31. децембер 2016. року.
II
Защитнїк гражданох Городу Нового Саду порушал на власну инициятиву поступок хтори мал за циль же би ше попри означованя часцох паркох у хторим допущене виводзиц домашнї любимци, означа и парки, односно поверхносци на хторих то нє допущене, а окреме дзе ше дзеци бавя.

З нагоди предметного поступку Защитнїк гражданох по приманю одвиту орґана и розпатраня правних предписаньох, Городскей управи за комунални дїла Городу Нового Саду упуцел Инициятиву за вименку и дополнєнє Одлуки и триманю домашнїх любимцох („Службени новини Городу Нового Саду“, число 60/2010, 12/2011 и 17/2011 – виправка, 1/2012, 65/2013 –др.одлука, 13/2014, 11/2015 и  33/2015 – автентичне толкованє).

Ниа, гоч одлука о триманю домашнїх любимцох ясно и нєдвосмислово виражує забрану виводзеня псох и мачкох на поверхносци хтори нє наведзени у члену 22. Одлуки, у пракси ше указало же ше гражданє барз часто нє справую у складзе зоз тоту забрану, тиж и причина за тото нє ридко праве и факт же гражданє нє упознати зоз тоту забрану як и факт же забрана нїґда нє ясно и транспарентно визначена.

 Защитнїк гражданох Городу Нового Саду тримал же поребне вименїц и дополнїц Одлуку о триманю домашнїх любимцох у цилю унапредзованя самого предписаня и звекшованя ступня його почитованя. Защитнїк гражданох Городу Нового Саду зоз упуцованьом предметней инииятиви нє жадал уплївовац на обсяг правох власнїкох домашнїх любимцох же би хасновали явни поверхносци зоз траву у складзе зоз важацим локалним предписанями алє жадал указац и оможлїц витворйованє правох шицких гражданох Нового Саду хтори жадаю же би явни поверхноси и мета дзе ше дзеци бавя за други наменки, окрем тих хтори предвидзени зоз членом 22. Становиско 1. Одлуки.

III
Защитнїк гражданох у поступку спрам притужби С.Д. а на основи одредби члену 27 Одлуки о Защитнїкови гражданох („Службени новини Городу Нового Саду“, число 56/2012, 9/2013 и 69/2013, „Службени новини РС“, число 36/2014 одлука УС и „Службени новини Городу Нового Саду“, число 13/2014,  28/2014 и 33/2015) и Одлуки о утвердзованю Владического двору Епархиї Бачкей Сербскей православней церкви у Нови Садзе за памятнїк култури („Службени новини РС“, число 52/2007).
Ниа, Защитнїк гражданох зоз розпатраньом позитивно–правних предписаньох, утвердзел же Одлука о утвердзованю Владического двору Епархиї Бачкей Сербскей правосалвней церкви у Нови Садзе за памятнїк култури („Службени новини РС“, число 52/2007) и Одлуки о ушорйованю Городу Нового Саду гражданох („Службени новини Городу Нового Саду“, число 56/2012, 9/2013 и 69/2013, „Службени новини РС“, число 36/2014 – одлука УС и  и „Службени новини Городу Нового Саду“, число 13/2014, 28/2014 и 33/2015) нє у согласносци, односно же розлично одредзую зону защити памятнїка култури Владического двору Епархиї Бачкей Сербскей правосалвней церкви у Нови Садзе, односно же нє на исти способ дефиноване у хторей зони нє допущене поставянє обєктох и пошореньох. 
Така правна ситуация може привесц до потупеня правох гражданох, з оглядом же твори правни нєсиґурносц при гражданох бо иста правна ситуация нє на исти способ реґулована у двох предписаньох з боку двох уровньох власци, и прето Защитнїк гражданох Городу Нового Саду поднєсол Инициятиву за усоглашованє наведзених предписаньох.

З нагоди Инициятиви хтора упуцена Защитнїк гражданох Городу Нового Саду достал толкованє орґана у хторим нас обвисцели же Комисия за общи и комунални ушорйованя Городу упознати зоз предметну Инициятиву и же Городска управа за комунални дїла, кед будзе ше робиц вименка Нариса одлуки и вименкох и дополнєньох Одлуки о ушорйованю городу вежнє до оглядзе и предметну инициятиву.
IV
Защитнїк гражданох Городу Нового Саду упутел Инициятиву за вименку и дополнєнє Одлуки о утвердзованю цену услугох зозберованя, транспорту и одкладаня шмеца („Службени новини Городу Нового Саду“, число 48/13), у часци хтора реґулує цену зозберованя, транспорту и одкладаня шмеца за „дїловних хасновательох “, член 1 стан 1 точка 3 Одлуки.

Ниа, у цеку водзеня поступку спрам притужби Здруженя гражданох М. Защитнїк гражданох Городу Нового Саду утвердзел же Одлука о отримованю чистоти нє ма усебе термин дїловни хаснователь, цо предвидзене  зоз Одлуку о зозберованя, транспорту и одкладаня шмеца.

Тиж, у Одлуки о зозберованя, транспорту и одкладаня шмеца нє точно дефиноване цо ше трима за дїловного хаснователя, цо може привесц до розличних толкованьох односно нєєднакого третмана хасмовательох услугох за отримованє чистоти хтори ше нашли у подобней ситуациї.
Кед маме на розуме тото цо наведзене, Защитнїк гражданох Городу Нового Саду упутел ЯКП „Чистота“ Нови Сад Инициятиву за вименку и дополнєнє Одлуки о зозберованя, транспорту и одкладаня шмеца(„Службени новини Городу Нового Саду“, число 48/13) у наведзеним змисту, зоз чим би ше одстранєли обачени нєясносци  у поглядзе одредзованя термина „хаснователь услугох “, а наведзени предписаня були терминолоґийно и правно ускладзени.

ЯКП „Чистота“ Нови Сад обвисцело Защитнїка гражданох же у цеку поступок за вименку Одлуки о отримованю чистоти. Ниа, ЯКП „Чистота“ упутело предклад за вименку Одлуки компетентней управи – Городскей управи за комунални дїла, та ше после вименки и дополнєня Одлуки приступи поступку вименки и дополнєня Одлуки о зозберованя, транспорту и одкладаня шмеца.
ИНШИ АКТИВНОСЦИ ЗАЩИТНЇКА ГРАЖДАНОХ
Коло податкох хтори мож замерковац после анализи предметох яки водзени по притужбох гражданох, треба указац и на даєдни усно винєшени притужби гражданох за хтори Защитнїк гражданох Городу Нового Саду нєкомпетентни поступац, та ше у таких ситуацийох гражданох упутело на компетентни орґани.
Вельке число обрацаньох гражданох ше одношело на поступок наплацованя длуства з боку вивершительох хторих ЯКП „Информатика" Нови Сад анґажує пренаплацованє длуства за квартельно-комунални услуги. Гражданє ше углавним поносую на висину трошкох вивершительох и на способ їх поступаня. У таких случайох гражданох ше упутює на компетентну Комору вивершительох.
Тиж, вельке число гражданох ше обрацало Защитнїкови гражданох Городу Нового Саду з вимаганями за додзельованє социялней помоци, та ше у тих случайох гражданох упуцовало на Центер за социялну роботу, пре преверйованє їх маєтного стану и утвердзованє чи виполнюю критериюми за додзельованє даєдней форми социялней помоци. У вязи з тим, гражданє ше обрацали и з вимаганями за роботним анґажованьом, односно помоц при обезпечованю роботи.

Вельке число гражданох питало правну помоц, у смислу даваня правного совиту або пресоставянє даякого правного документу у писаней форми. Маюци у оглядзе же наведзена активносц нє у компетенциї Защитнїка гражданох, гражданох ше у тих ситуацийох упутйовало на Биро за даванє правней помоци або на одвитуюци орґан, институцию або подобне.
ЕДУКАТИВНО – ПРОМОТИВНИ АКТИВНОСЦИ ЗАЩИТНЇКА ГРАЖДАНОХ
Защитнїк гражданох Городу Нового Саду у 2016. року, як и у предходних рокох, предлужел окончовац активносци з цильом промовованя институциї, як и активносци на промовованю людских и меньшинских шлєбодох и правох, едукациї гражданох як и упознаванє зоз институцию Защитнїка гражданох.
Защитнїк гражданох Городу Нового Саду и Младеж „Язас“ предлужели уж почату реализацию активносцох у составе едукациї под назву „Совитнїк за младих“ чий циль упознац, информовац и едуковац младих на териториї Городу Нового Саду о їх правох и обовязкох, як и о институциї Защитнїка гражданох (омбудсмана). У 2016. року отримани едукативни преподаваня школяром⁄студентом у школох и на факултетох: Ґимназия „Исидора Секулич”, Технїчна школа „Павле Савич”, Економска школа „Светозар Милетич”, Електротехнїчна школа „Михайло Пупин”, Елитна приватна економска школа Нови Сад, Ґимназия „Светозар Милетич”, Транспортна школа „Пинки”, Технїчна школа „Милева Марич Айнштайн”, Е−Ґимназия, Штредня медицинска школа „7. Април”, Штредня медицинска школа „Гипократ”, Штредня школа „Святи Микола” и Музична школа „Исидор Баїч”, Медицински факултет, Правни факултет, Филозофски факултет, Привредна академия – факултет за правни и дїловни студиї, Фармацеутски факултет и Факултет за идустрийни менаджмент, Технолоґийни факултет, Факултет технїчних наукох, Союз студентох Универзитета у Нови Садзе, Здруженє дїлох за младих и Омладински креативни центер. Число едукованих младих у цеку реализациї проєкта прейґ 3000, а реализовани 104 роботнї. У цеку едукациї подзелєни материяли  дизайнирани окреме за тот проєкт як би ше надалєй промововал концепт роботи совитнїка за младих.

Коло наведзеного Защитнїк гражданох Городу Нового Саду наставел едукацию о транспорту хтора започата 2015. Року, та ше у цеку 2016. року реализовало виглєдованє под назву „Виглєдованє и едукация о транспорту и транспортней култури у Новим Садзе“ у сотруднїцтве з Центром за промоцию безпечносци транспорту. Едукация запровадзена под назву „На бициґли безпечно'', а з ню були облапени коло 1100 школяре пиятих класох у єденац основних школох на териториї Городу Нового Саду, и то у Основней школи „Людовит Штур'' Кисач, Основней школи „Мирослав Антич“, Футоґ, Основней школи „Десанка Максимович“ Футоґ, Основней школи „Лаза Костич“ Ковиль, Основней школи „Иво Андрич“ Будисава, Основней школи „Велько Петрович“ Беґеч, Основней школи „Дюра Якшич“ Кать, Основней школи „22. Авґуст“ Буковац, Основней школи „Йован Дучич“ Петроварадин, Основней школи „Светозар Маркович“ и Основней школи „Перша войводянска бриґада“ зоз Нового Саду. У цеку едукациї отримани 22 преподаваня хтори тирвали єдну школску годзину, а потим им додзелєни символични „Бициґлистични дозволи“. З оглядом же дзеци на 12 роки здобуваю право же би з бициґлу самостойно участвовали у транспорту, едукация дзецох барз важна за їх сиґирносц у транспорту, и прето ше у наиходзацим периодзе настави зоз тима активносцами.

У цеку 2016. року Защитнїк гражданох Городу Нового Саду орґанизовал фахови едукацию о общим управним поступку на хторим були присутни заняти у орґанох управи Городу Нового Саду – представнїки городских управох, окремних орґанизацийох и служби Городу Нового Саду, орґана хтори компетентни за правну защиту маєтних правох и интереса Городу Нового Саду, як и других орґанох и орґанизацийох, подприємствох и установох чийо снователь Город Нови Сад, а хтоима дате довириє за явни овласценя. Преподавач на фаховей едукациї бул судия Верховного касацийного суду у пензиї. У цеку преподаваня присутни упознати зоз одредбами нового Закону о общим управни поступку („Службени новини РС“, число 18/2016 од 01.03.2016. року, ступел на снаґу 09.03.2016. року, а применює ше од 01.06.2016. року). Тиж, преподаванє провадзело паралелни приказ актуалного и нового Закону о общим управним поступку. Едукация о общим управним поступку допринєше лєпшим применьованю самого закону з боку орґанох управи у цеку их роботи як и векшим ступню почитованя правох гражданох. 

ПРИСУСТВО И УЧАСТВОВАНЄ ЗАЩИТНЇКА ГРАЖДАНОХ НА ФАХОВИХ И ДРУГИХ АКТИВНОСЦОХ
У 2016. року представнїки Защитнїка гражданох участвовали на Явней трибини под назву „Медияция у Сербиї – ефикаснєйше и баржей гумане ришованє зраженьох”, хтора отримана у орґанизациї Националного здруженя медияторох Сербиї, зоз потримовку Скупштини АП Войводини, а у рамикох проєкта хтори потримани з боку амбасади Зєдинєних Америцких Державох у Републики Сербиї, зоз цильом промоциї медияциї як ефикасного звонкасудского способу ришованя зраженьох. Тиж, представителє Защитнїка гражданох були присутни на Округлим столє под назву „Анализа запровадзаня билатералного порозуменя помедзи Републику Сербиї и Румунию”, хтори отримани у орґанизациї Центра за реґионализем и зоз потромовку Фондациї за отворене дружтво и у сотрудницстве зоз Канцеларию за людски и меньшински права, на хтотим ше розпатрал прелиминарни звит виглєдованя о запровадзаню Билатералного порозуменя у обласци защити припаднїкох румунскей заєднїци у Сербиї, а циль наведзеного виглєдованя бул утвердзиц у хторей мири билатерални порозуменя хтори заключени помедзи Републику Сербию, Републику Горватску, Мадярску, Румунию и Македонию допринєсли злєпшованю статуса меньшинох у державох хтори подписали контракт. Представителька Защитнїка гражданох була присутна на XXI Будванским днями правнїкох хторе орґанизовал Союз здруженьох правнїкох Сербиї и Републики Сербскей зоз тему Актуални питаня сучасного законодавства, зоз акцентом на Преднарис гражданского законїка Републики Сербиї. Представителє Защитнїка гражданох були присутни и у Святочней академиї и додзельованю фебруарскей награди за 2015. Рок. У цеку 2016. Року представителє Защитнїка гражданох були присутни на схадзкох хтори орґанизовала Орґанизация Лабрис у сотруднїцстве зоз орґанизациями Атина и Црта, хтори запровадзую проєкт под назву „Здружени за лєпше положенє ЛҐБТ популациї у Сербиї.

Представителє Защитнїка гражданох, тиж, були присутни и на схадзкох Здруженя локалних омбудсманох Сербиї, хтори отримани у Београдзе, Зомборе и Шапцу у орґанизациї Здруженя локалних омбудсманох Сербиї и Мисиї ОЕБС–а  за Сербию.
ЗАЩИТНЇК ГРАЖДАНОХ У МЕДИЙОХ
У 2016. Року институция Защитнїка гражданох Городу Нового Саду предлужела буц присутна у явним живоце (у медийох), при чим поднїмани активносци спрам друкованих и електронских медийох. Статї о активносцох Защитнїка гражданох Городу Нового Саду обявени у дньових новинох „Дневник“, „Вечернї новосци“ як и на радию 021, а тиж витворени и телевизийни госцованя на Радио телевизиї Войводини, Новосадскей ТВ и Каналу 9.
У наступним периодзе єден зоз важних задатакох то дальша промоция институциї Защитнїка гражданох Городу Нового Саду як и активносцох хтори вона поднїма.
ФИНАНСИЙНИ СРЕДСТВА

З Одлуку о буджету Городу Нового Саду за 2016. рок („Службени новини Городу Нового Саду“, 62/15, 46/16 и 74/16), Защитнїкови гражданох Городу Нового Саду, обезпечени средства у висини 16.3036.879,00 динари, хтори ше у цалосци витворює зоз приходох з буджету. У 2016. року, Защитнїк гражданох потрошел 10.263.012,85 динари, цо 64% вкупно одобрених средствох з буджету Городу Нового Саду. Од тей суми 68,85% пенєжних средствох потрошене за заробки занятих (плаци, додатки и надополнєня занятих (заробки), социялни доприноси на терху роботодавателя, надополнєня у натури, социялни даваня занятим, надополнєня трошкох за занятих и др), за службени путованяпотрошене 0,68% средствох, за услуги по контрактох потрошене 21,95 % средствох (административни услуги прекладаня, услуги образованя и усовершованя занятих, друкованє материялох, реализацию проєктох, виглєдованьох и едукациї, инши общи услуги), 0,31% средствох потрошене за материял за усовершованє и образованє занятих и 0,42% пенєжних средствох потрошене за дотациї медзинародним орґанизацийом (членарина у EOI), а за инши дотациї и трансфери 6,76% средствох. На мено нєпотрошених средствохЗащитнїк гражданох Городу Нового Саду врацел до буджету 5.773.866,15 динари.

ЗАМЕРКОВАНЯ О СТАНУ ЛЮДСКИХ ПРАВОХ У ОБЛАСЦОХ ЗОЗ КОМПЕТЕНЦИЇ ЗАЩИТНЇКА ГРАЖДАНОХ ГОРОДУ НОВОГО САДУ
1. ДОБРА УПРАВА

Принцип добрей управито принцип роботи сучасней явней управи хтора ше намага гражданом дац векшу сиґурносц у їх одношеньох з управу, точнєйшез їх службенїками, так же запровадзує додатни правила и принципи справованя управи ґу гражданом, хтора нє хаснує свойо „надредзене положенє“, алє го унапрямує ґу гражданом у витворйованю їх правох и правних интересох. У своєй роботи орґани управи маю обовязк у кажди поступок хтори ше одноши на утвердзованє обовязкох, правох и на закону заснованих интересох гражданох водзиц формално исправно и сущно справедлїво, доцильно, транспарентно, обєктивно, ефикасно, фахово, швидко, любезно, з почитованьом достоїнства граждана хтори ше находзи пред явну управу, цо, уствари, представя и право граждана кед ше найдзе пред явну управу.

И у 2016. Року причина подношеня велького числа притужбох и обрацаньох гражданох було поступанє явней управи з яким ше одступа од принципу добрей управи. У найвекшим чишлє случайох нєпочитованє принципу добрей управи ше спатрало у ситуацийох такв. „цихосци администрациї“, ситуациї кед орґан управи нє поступи по акту з яким ше му странка обрацела, у чаше яки предвидзени зоз законом. У найвекшим чишлє  случайох тот проблем ришени по обрацаню Защитнїка гражданох Городу Нового Саду, так же у 2016. Року Защитнїк гтражданох Нового Саду упутел єдне препорученє орґану управи же би у складзе зоз позитивно–правнима предписанями Републики Сербиї и принципами добрей управи, граждану доставели писмени одвит на дописи, без одкладаня, як и у будущей роботи  доручовали писмени одвит гражданом хтори ше обрацели орґану писмено, та же би на тот способ оможлївели подполни и ясни информациї, зоз цильом всеоблпаюцей и дошлїдней защити правох гражданох. 
Як єдна з формох нєпочитованя принципох добрей управи то и ситуация нєвивершованя правномоцних и конєчних одлукох з боку орґана управи. У цеку 2016. року Защитнїка гражданох Городу Нового Саду упутел єдне препорученє орґану управи пре нєвивершованє ришеня, спрам хторого орґан часточно поступел.

Одсуство медзисобного сотруднїцтва медзи розличнима орґанами у поступку витворйованя або защити правох гражданох, тиж, представя одступанє од принципу добрей управи, як и ситуацияу хторей єден орґан ма обовязку другому орґану приявиц постоянє одредзеней ситуациї, цо исти препущи зробиц. Нєдошлїдне и нєєднаке поступанє ґу гражданом у истей або подобней правней ситуациї, то тиж акт потупйованя принципох добрей управи, и то прето же орґани управи длужни, у рамикох своїх законских компетенцийох, поступац єднак ґу шицким гражданом хтори у истей або подобней правней ситуациї.
По Одлуки о Защитнїкови гражданох, орґани управи маю обовязку сотрудзовац зоз Защитнїком гражданох, односно доручовац подполни и потолковани одвити  з нагоди наводзеня притужбох гражданох, як би поступок цо кратше тирвал и гражданє швише  ришели проблем на хтори указали у притужби. У 2016. року ше зменшало число препорученьох хтори упуцени орґаном управи, односно упуцени два препорученя прето же у цеку водзеня поступку спрам притужбох гражданох орни нє у подполносци сполнєли обовязку сотруднїцства зоз Защитнїком гражданох. У наведзеним предметами Зажитнїк гражданох упутел препорученя орґаном же би у складзе зоз позитивно–правнима предписанями  и принципами добрей управи, Защитнїкови гражданох доручели информациї о порушаним активносцами и мирами зоз своєй компетенциї у предметох хтори ше водза срам притужбох гражданох, як и же би у будущей роботи порушали шицки потребни и нєобходни мири пре почитованє одредбох члена 44 Одлуки о Защитнїкови гражданох.

Вшелїяк же у наиходзацим периодзе потребне злєпшац сотруднїцство зоз орґанами управи зоз цильом ефикасного законченя поступку пред Защитнїком гражданох односно ефикасного ришованя проблемох на хтори гражданє указовали у своїх притужбох.

Мож заключиц же ше причини подношеня притужбох гражданох у велькей мири повторюю, у одношеню зоз предходнима роками.
2. ОБЛАСЦ ПРАВА ДЗЕЦКА
У прешлим року поднєшени даскельо притужби з наведзеней обласци. На роботу ПУ „Радосне дзецинство“ Нови Сад поднєшени два притужби, хтори ше одношели на пребуванє дзецка у оводи, а притужби на роботу Центра за социялну роботу Городу Нового Саду одношели ше на витворйованє права родичох.

Попри поступаня спрам притужбох гражданох, у цеку 2016. Року акцент активносцох Защитнїка гражданох Городу Нового Саду була едукация дзецох. Так же Защитнїк гражданох Городу Нового Саду як и у прешлим року наставел едукацию дзецох у транспорту и транспортней култури под назву „Зоз бициґлу безпечно” зоз чим було облапено 1100 школяре пиятей класи.

3. ОБЛАСЦ ПРАВА ОСОБОХ З ИНВАЛИДИТЕТОМ
У обласци права особох з инвалидитетом Защитнїк гражданох Городу Нового Саду нє приял нїяку притужбу особох зоз инвалидитетом хтора би ше одношела на роботу орґанох Городу. Медзитим, у дзепоєдних притужбох дзе гражданє указали на проблем комуналного ушорйованя–нєушорйованя улїчки, тот проблем бул звекшани, бо у улїчки жию особи зоз уинвалидитетом. Поступок спрам тих притужбох у цеку.

4. ОБЛАСЦ ПРАВОХ ПРИПАДНЇКОХ НАЦИОНАЛНИХ МЕНШИНОХ
Витворйованє правох припаднїкох националних меншинох то материя хтора предмет реґулованя велького числа правних актох, як медзинародного, так и домашнього характеру. Зоз Статутом Городу Нового Саду предвидзене же ше, у поглядзе службеного хаснованя язикох и писмох, зоз сербским язиком и кирилку, ровноправно хаснує мадярски, словацки и руски язик и писмо. 
Интернет презентация Защитнїка гражданох Городу Нового Саду (компетенция Защитнїка гражданох Городу Нового Саду, формулар притужби, упутство поплньованя и под.) преложена на язики националних меншинох, мадярски, руски и словацки, так же припаднїки националних меншинох маю можлївосц же би ше обрацели Защитнїкови гражданох Городу Нового Саду и на своїм меацеринским язику.

У 2016. Року Защитнїк гражданох Городу Нового Саду нє мал поступаня хтори ше одношели на витворйованє правох националних меншинох.

5. РОДНА РОВНОПРАВНОСЦ И ПРАВА ЛҐБТ ОСОБОХ
У цеку 2016. Року представителє Защитнїка гражданох Городу Нового Саду були присутни на схадзкох хтори орґанизовала Орґанизация Лабрис у сотруднїцстве зоз орґанизациями Атина и Црта, хтора запровадзує проєкт под назву „Здружени за лєпше положенє ЛҐБТ популациїу Сербиї”. З тей нагоди у Новим Садзе 10. – 11. Октобер 2016. Року представени проєкт и отримана перша роботна схадзка на хторей були присутни представнїки шицких релевантних институцийох Городу Нового Саду. Як визначели представнїци орґанизатора циль проєкта змоцньованє орґанизацийних капацитетох орґанизацийох хтори анґажовани у обласци защити и промоциї правох ЛҐБТ и других марґинализованих дружтвених ґрупох, як и змоцньованє капацитета интерсекторских мрежох у локалних заєднїцох за препознаванє и адекватне реаґованє на дискриминацию. Дня 23. Децембра 2016. Року у Скупштини Городу Нового саду подписани Меморандум за превенцию дискриминациї и потримовку ЛҐБТ особом за Город Нови Сад, чийо подписнїк и Защитнїк гражданох Городу Нового Саду.

Защитнїк гражданох Городу Нового Саду  у цеку 2016. Року нє мал притужби зоз наведзеней обласци.

ЗАКЛЮЧЕНЄ
Зоз Звиту Защитнїка гражданох Городу Нового Саду за 2016. Рок виходзи же найзначнєйши активносци хтори Защитнїк гражданох Городу Нового Саду мал ше одноша на поступанє спрам притужбох гражданох, односно на кажду комуникацию хтору Защитнїк гражданох мал зоз гражданами. Проблеми на хтори гражданє указую у своїх притужбох подобни як и у прешлих рокох, бо гражданє и далєй нєзадовольни зоз поступаньом орґанох управи. У наиходзацим периодзе потребне злєпшац сотруднїцство їої орґанами управи, у смислу же орґани управи уж по першим обрацабю Защитнїка гражданох, кед обачене препущенє у роботи орґанох, исти виправя и одлуча о праву граждана, без потреби упуцованя препоруки з боку Защитнїка гражданох.

У цеку 2016. Року упуцени препоруки зоз подобну тематику як и прешлих рокох, цо указує на факт же орґани управи обачени нєправилносци у роботи одстраня у поєдинєчним случаю, алє тото цо би представяло порушованє у роботи було би кед би ше препорука применьовала и за шицки будущи случаї односно же би ю орґан управи применьовал у своєй будущей роботи.

Защитнїк гражданох тиж у 2016. Року, о питаньох зоз своєй компетенциї, а зоз цильом унапредзованя роботи орґанох управи истим посилал думаня.

Окрем активносцох хтори вязани зоз поступаньом спрам притужбох гражданох, Защитнїик гражданох Городу Нового Саду упуцовал и инициятиви за вименку городских одлукох, а зоз цильом унапредзованя защити людских правох и шлєбодох.

Єден сеґмент роботи Защитнїка гражданох ше одноши на запровадзанє едукативно–промотивних активносцох зоз цильом промоциї людских и меншинских правох и шлєбодох, дзе акцент бул на права дзецох односно младих. Тиж, у цеку 2016. Року отримана едукация занятих у орґанох управи Городу Нового саду, хтора ше одношела на „нови” Закон о общим управним поступку  („Службени новини РС“, число 18/2016 од 01.03. 2016. Року) цо барз значне, кед маме у оглядзе факт же векшина орґанох управи у своєй роботи будзе хасновац наведзени закон од 01.06.2017. року. Важне надпомнуцже орґани управи Городу Нового Саду уж применюю одредби Закона хтори ше одноша на обовязку орґанох управи же би спрам сужбеней длужносци робели увид и прибавянє податкох о хторих ше водзи службена евиденция, цо вшелїяк доприноши же би гражданє на єдноставнєйши способ и без додатних трошкох витворели свойо права.

И у наиходзацим периодзе Защитнїк гражданох Городу Нового Саду будзе запровадзовац активносци на унапредзованю роботи орґанох управи Городу Нового Саду, як и на информованю гражданох о самей институциї и єй компетенцийох, а шицко зоз циьом защити и унапредзованю людских и меншинских правох и шлєбодох.    

�Слово „гражданє“ ше, праве так якцо и шицки други ґраматично родно опредзелєнислова, у тимзвиту хаснує родно нєутрално и ровноправно означує припаднїкох, односно припаднїци обидвох полох.


� Податки дати у таблїчкох нємож поздавац, бо облапяю лєм способ законченя поступку, без даяких других критериюмох и елементох.

